
ki bestalde fisioterapilariek orain, batzutan, ikasten dutela
hezur-zuzentzea baina ez betl, ez eta kirurgilariek ere.

Gaurko ixtripuez oso kezkatl da eta bere analisia zehatza
da, bere bezeroen, edo gaixoen arauera egiten badu ere -
ezen gazteak ere etortzen baitira ikustera eta ez bakarrik
gizonak andrazkoak ere eta ez bakarrik baserritarrak kaletar
asko ere - beraz lehenik berebil ixtripuak ipintzen ditu laste-
rregi {azkarregl) ibilizen direlako jendeak, bereziki larunbate-
ko dantzaldi-edanalditatik sartzen diren gazteak. Prentsatik
eta bere eskarmentuetatik ateratzen ditu emaitza horiek.
Andere ta haurrekin etxeko ixtripuak dira nagusi.

Kirolzaleen eta bereiziki Rugby-zaleen ixtripuak ondo
ezagutzen ditu, belaunetatik hasita, anka ta oin ezurretako
hauskura mota guztiak, nahiz meniskentzat ebakuntza gabe
laser-ez egiten den, gehienetan gaixoa daunatuaren gana
doa ebakuntzaren beldurrez ere, daunatuak dionez. Buka-
tzen du esanaz, alde batetik ere garaian gau et'egun hortan
zebiltzala eta daunatua seme gazteak ez eta azkenik bere
jakituriak ondo zahartzen lagundu duela.

2.5. ONDORIOAK

Daunatuaren ofizioa ez dirudi Iparraldean galtzera doanik
nahiz inor ez den izen horrekin agertuko, baina fisioterapia-
ren soineko azpian. Jakituri horrek ziurrik badu zerbait egite-
ko aintzinako barberuek ikasitako erabilkekin eta beste leku-
tan aski zehatzki erakutsi dugun herri-oroimenean geratu
den jatorriarekin, alegia Erdi-Haroa ezkero Agerretarrak
lzuran egon direla hezur zuzentzen eta eskarmentuekin
beren jakitatea hobetzen, eta ondokei ematen Augustok
semeekin egin duen bezala: sallkapen horma zaletasunei
gustatu ala ez hemen dakusagu ez dela herri-sendatzaile ta
akademia-sendatzaileen arteko mugarik; gure kasuan herri-
sendatzalleak dira fisioterapilari bilakatzen, baina badakigu
sendagile batzu Franizian dabiltzala “daunatuen” esku trebe-
tasun ta jakituriaren ikasten eta erabiltzen.

Gure Zuberoako familian eta orain 50-70 urte dituzten
gure lehengusuen artean lau badira Agerretarren eskutik iga-
ro direnak, eta ondo irten egin direla ez baitute ez ondokorik
ez porrotik ezagutu beren sendabidean. Orain hauskura bat
sumatzen denean, askok Agerre-ren Zuberoako semeari dei
egiten diote, baita erremedioek sendatzen ez dituzten min
batzuentzat ere, hala nola erreumiak eta bizkarminak, eta
hauskura ondoko bireskuratzetan. Lanaren ez luzatzeko ez
gara Agerre-ren semeen gana ibili galdezka eta, aitak diona
ta gure herritarrek kondatzen digutena aski zaizkigu, jadanik
semearen esku artetik bi askazi gazteago igaro baitira,

Kondairan “daunatuen” aipamen bereizirlk ez dakusagu
De Lancre-ren gan XVIl. mendean, nahiz beharbada “saluda-
dore” izenpean epaitzen dituen horiek halakoak izan.
Francisque Michel-ek ordea, 1857.an herri-sendatzaile sen-
dagileen arteko erlazioen hari-burua ematen digu hobeki
zehaztuz eta gaindituz azti-sendatzaileak sorginez bereiziz’

“Sorginak, diotenez, nahi duten itxura har dezakete,
haizearen lasterrez urrun-urrunera joan, beren gorpu-
tza gantzugailu batez igurtziz. Naskl azti delakoen
alderantziz gaizkiegileak dira, lehenek sendatzeko
dohaina daukatelako enpiriko kente bat da (aztiak)
ela fakultate sendagileek baino arrakasta gehiago
daukatenak”.

Bi gauza ohar genezake, aipatzen den gantzugallu hori,
Gaskoniako Tolosa Medikuntza fakultate laborategiak kon-
pondu zuela, aintzinako errezetaz eta L.S.D.aren gisa, airean
hegalez ibiltzeko ilusioa ematen duela konturatu ere, baina
sorginen hau bazter utzita, ikusten dugu herri-sendatzaile
(berak azti dio) delakoak XIX. mende erditan oso lanpetuak
zirela Euskal Herrian, eta jarraitzen du:

“Euskal Herriko sorginen Erregea edo bederen hola-
kotzat daukatena, aztia da; Donibane Garazi ondoan
Donazaharren bizi den gizon zaharra da.”

Hemen gainera genezake beti Santiagorako bide ertzean
gaudela eta hortik hurbil dagoela gaur ere Jutsiko “Jinko
Txipia" galtz guztiak sendatzen dituenak. Hona zer dion Fr.
Michel-ek gizon hortaz:

“Armada mediku baten seme eta holako baten anaia
da, ta berak sekulan sendakuntzazko ikasketak egin
gabe sendatzen ardiespenez eta diru lorpenez ederto,
pratikatzen du.

Nahiz ez duen ikasketarik egin, herri-sendatzaile horrek
senideak mediku ditu, eta agian, Fr. Michel-ek gehiago gal-
detu bazuen, holako "daunatua" kastakoak ziren aurride
guztiak. Gure gizonaren lorpenak kondatzen dizkigu laburzki:

“Behin baino gehiagotan “benetan sorgin™ ez den
herri-sendatzaileak, erabat sendagilek utzitako gai-
xoak sendatu ditu; horrela errege bat haina zoriontsua
da, profeta baino ospetsuagoa, ezen Donazaharren
fama haundia baldin badauka, ospea herriaren muge-
tarino iIrixten baitzaio. Jendea urrundik aholku bila
datorkio, eta zernahi gauzetaz erantzun dezake".

(Fr. Michel Le Pays Basque, Paris 1857, 151 orr.)

Bai, hemen ere, gaurko Jutsiko “Jinko Txipla" petrikillo
delakoaren ospea dakusagu, baina “guzti-sendatzaile”
horiek ez genetzazke "daunatuen” sailean sar, ezen azke-
nean hezur-zuzentzailea fisioterapilan zahar mota bat baita.

3. SAINT JEAN INCHAUSPE, “Mehatz”
“txingola sendatzaile”

Saint Jean Inchauspe, “Mehatze” Undureinekoa

3.1. BERRIEMAILEAREN BIZITZA

Behar deiziit galthegin zure izena?
Saint Jean Inchauspe

Eta zointakoa. Zer etxetakoa?
Unddraine Mehatzean sortua

Eta etxe hau.
Etxe hau amaren etxondoa dlzlu Landetxeberria

Etxe zaharra diizii?

Bal, badakit lehenago Pierre Landetxeberr| bat protestant
izan zela, eta hebentlk pintl batez Sorhuetara joan zela
bizitzera, bena amaren gaintitik askazi guntikezd, menturaz.

Etxe hau ederki berritii diizii
Ba bena ama zentu gabe, altzinean den etxe berri horl
egin ginizun.

Zer adin dizi?
Berrogeitahamazazpi

Beti kartiel hontan egon zira?
Bai, ez nuizU hirrlin joan, soldakoka Marrokin egin dit, eta
kurritt nizalarik, Bordelera, Tolosara, Pauera.

Eskolan egon zinena

Bai “certificat” erartino, gero hebengaintl ez zuzln kolgjio
dohainik eta ni etxeko geia primia nunduzun. Bena 1966,
artino holaxe laborantxan egon nizd, aitaren etxondoan.

Eta laborantxaren iztearekin?

Amaren etxondoala bizitzera jin nlnddzln (nintzen) bena
oral berr artino aitaren etxondoko IUrrak joanarazten nitizin,
bi ofizio banitizdn,

Laborantxa ez nizun behin betiko Utzi, ber denboran (izi-
nan (fabrikan) tanean erauntsi dit; lehenik Maulen eta gero-
xeago Onizen “Emac” fabrikan; badizi hogeitahamar urte
langile nizala, eta kautxuan ez duzl ofizio aisa..Erretreta
behar ere hebentik hiru urte. Hamazortzi urteak gabe (izinan
nintzen.

Zer mintzaje badakizli.

Uskara, lanean guti pratikatzen dizGgu, doidoia irakurtzen
badakit, frantsesez ezkribatzen ela irakurtzen dit aisago.

Ezkontiirik zira eta haurrak badiitiizii?

Bal, ezkonturik bata eta pe horietara joanik, Bordelen eta
hor gainti.

Haurrek liskara badakieia?

Ez ama manexina dizlle (be nafartarsa) eta alegia zibero-
larra mintzaje itsusia dela ez dizu ez enekin ez haurrekin
uskaraz mintzatu nahi izan..eta Undirainen ez dizl moda
laborarien artean haurrer Uskararen erakastea.

Eriekin zer mintzajetan ari zira?

Uskaraz edo frantsesez.

3.2. ELKARRIZKETA GIROA. J. Inchauspe, azalmin
sendatzailearekin

Gizon honek fabrika batean lan egiten baitu Maule albo-

ko Onizen, arratseko bitatik hamarretaraino deitu nion eta

han goizeko bederatzitan egoteko ordua hitz hartu genuen.

HERRI-SENDAKUNTZA ETA SENDAGINGOA ZUBEROAN

Intxauspe jaunaren etxea, XVI-XVI.mendean Leizarragaren
laguntzalle eta |arraitzaile "higanaut” etxea izana.
LANDETXEBERRIA, Undurainen

Han zegoen baratzean. Etxea ezagutzen nuen hor ez zegoen
batean, haren andrearekin egon bainintzen, ikusteko baldin-
tzak finkatzen.

Argazkian agertzen den etxea zaharra da Zuberoako kon-
dairan, ospetsua horko etxeko jauna protestantea eta
Leizarragaren erlijlokide, adiskide izan zena XVI. mendean;
etxe hartaz gelditzen den zatla ederki berritua da, kanpotik
eta barrutik, alboan dagoen aintzinako ikuilluak XVII-XVIIL
mendeko dirudi.

Etxe zahar horren aurrean "modernoa’ badago, ama hil
baino lehen eraikia, baina ama hil ezkero etxe zaharrean
nahiago dira bizl.

Baratzea ufzita, sukaldean sartuko gara, altzari zahar
ederrez ornitua, erditan moda zaharreko mahain lodia. Leku
hau da, bere pratika egiteko lekua; eta alkietan esertzen
gara, hortaz iharduteko. Gizona telefonuan apur bat uzkurra,
baldin bazen, nire bi osaba, eta izeba herrian eta herri au-
zoan ezagutu baitzituen, bereala lasaitu zen, 0so baketsuki
erantzun dit beti lasaitasun osoan, grabatzen dudalarik.

Galdeketa: Herri-sendatzaile: Larru-minen senda-
tzale (Txomin Peillen-ek asmatua)

- Noiz hasi zinen jente sendotzen?

- Hatsarretik ezagiti dizia kanbiorik? Zoin? Jente

haboro? Jente siiberte haboro?

- Zer eritarzUn stberte senda ziniro?

[ txingola

( zauri

( min sthartu

{ gangrena

{ odoluri

( ekzema

( bukea

( ninien urteminak

( utsularrd, itzemin, erheraki
( marriikak..otsoak..babak, mandoak
( erradiirak

( inhardiirak..hazkordifak

( begietako minak, betarroak

Min horietarik kanpo ez badizil, deuse gabe sendo-
tzen emaiten dizlia aholkl zonbait jenteer? Xahitar-
z(inaz? Erremediosz?

- Bedeziek ere aitortzen dizlie, sendozalearen ganako

fidantxak, erremedioak bezainbeste egiten diala, eta

zilk erremediorik ez diiziinaz gain potere bat badiizia?

Noiz kontu arrandatil zinen baziinuala?

- Zer da zure poterea korpltzetik ala gogotik jiten da?

Korputzetik baldin bada, eskietan, larrian orotan

badizia?

- Gogotik, ixpirititik baldin bada, nocla igaranarazten
dlz0. Hitzez? Elestatzez ala ixillk egoitez eta zure
gogoa azkartzez eta biltzez minari baizik ez pentsatze-
ko?

- Badakit erabilka siberte hanitx, Ligin izigarri ontsa
kausitzen zizln Arjelek Ligi Hurjlintako nausi zaharrak,
jenteak bizkarrean karreatzez, besteek horrenbeste
aldiz, baratzearen Unglria eginarazten dizie, beste
batzik minaren kontla batetik bederatzira, eta gero
gibelka, Basablriian erran deitaden gisa. Zuretako zer
da beharrezkoena, erraiten dena edo otoitza, egiten
dena ibiltea edo karreiatzea, ala beste zerbait?

- Zilk zer erabilka dizi?

- Zer pentsatzen dizll besteek egiten dienaz?

- Erlazione honak badituzia, bedeziekin? Bedeziek
eriak igorten deitzieia?

- Jenteak berez jiten dira? Nola? kausitzen dizilla hola

jakinik? Adiskide edo askazi batek igorririk?

Lehen alditik sendotzen ditlzia?

- Uste dizla larrG-min horietan, bizpahirur bedezi eta
sendozaleen ikustea hon dela?

- Gibel so egiten dizOnean zer pentsatzen dizl zure
antzeaz, zure potorearen erabilteaz?

- Jentea hirrintik jiten ote da? ala kartieleko Elskal
Herriko jentea dea?

- Badiiziia ziihaurentako erremediorik begiratzen dizi-
nik?

- Zure poterea norbaiti igaranarazten ahal dlziia?

Badliziia etxen ondokorik?

3.3. ELKARRIZKETA
(euskara batuan sintesia)

Andere batek, berak "txingola mina" eduki ondoren sen-
datu zuen eta esan zion, poterea zeukala sendatzeko, bai-
na ez zezala praktika bera hil arte. Eta soldadutzatik sartu
zenean, Maddalen hura hil zen ezkero saiatu zen eta harek
irakatsi “orazione” edo formularekin (1.)

Senitartean ez zen lehen sendatzaile modukoa aurretik
bazekiten ura topatzen urritz sardearekin ta gere pandulare-
kin (2.)

Hasieran baino jende gehiago ikusten du, baina gora-
beherekin, eta zailago da haien sendatzea (4.)

Berez jendea etor liteke, norbaitl entzunik edo batzutan
ere Mauleko medikuek bialtzen dituztelako (5.)

Leku askotatik dator jendea, urrunenik Parisetik gero
Zubero, Nafarroa beheratik eta Biarnotik ere, baina "Larrumin

sendatzaile” horrek ez die beren jatorria ez eta beren deitura
izenak galdetzen, berek nahi badute beren burua aurkezten
dute (6.)

Ez da beste azalmin sendatzaileez jakinminetan gurea;
bakarrik - besteek berak haina potere daukatelarik - aitortzen
du batzutan besteek gaizki atotsitik, gela zikin batean haren
gana etortzen direla (7.)

Zer gaixo sendatzen duen? Ez bakarrik, zona (txingo-
la) baina ekzema, mikosiak, tifia arifa, begigorriak, eta ninien
buruko larru mina lehen urtean (urteminak), hots alergiak,
berak dioenez (8.)

Aholkurik ematen duenez? Gaur, jendeek berak baino
hobeki omen dakite, baina eskatzen diete ez alkoholk ez
kaferik hartzeko, eta xaboi hutsa (Marseillakoa) edo farma-
zian erosten den mota bat erabiltzea, eta ez pomadarik (9.)

Gero Bordele ondoko sendatzaile batekin gertatua kon-
datzen du eta andere etsituaren nerbioak sendatu nahiz,
denbora berean senarrari egin nahi izan ziola baina pandula
ez zitzaiolako Ibiltzen esan zion gure larrumin sendatzaileari
“adurra zeukala", fluidoa zeukala (11.)

Bere poterea buruko ideiazkoa dela dio, nahiz sendaldian
ez duen hitzik zuzentzen gaixoari (13.)

Praktika. Lehenik mina ezagutu behar du eta beste
larruminak bazter utzita, zonarekin, txingolarekin bederatzi
mota sailkatzen ditu, itxuraren eta lekuaren arauera.

Lekuen arauera, bizkarrean, bularrean, bizkarondo edo
lombuetan, aurpegian. Eta itxuren arauera, sarna moten
arauera: gorridura, plakak, aletxoak, pikorrak, zornadun eta
gabeak, suhartuak ala ez (14.)

Nolako oinazea den esaten dit (15.) Zainak (nerbioak)
hukituak direla, buruko mina ematen duela (16.)

Jendei galdetzen duen bakarra da, noizdanik daukaten
eta zer ipini duten minaren gainean (17.)

Gaixoei eskatzen eguzkitan ez egotea, minaren gainean
ez urik, ez gizenik ez pomadarik...kaferik eta alkoholik edan
ez dezaten (18.)

Tratamendua, sendaldia. Sukaldean gaixoak hirur bider,
mahain bati buelta ibllarazten ditu, aldi bakeitzean jira bat
at'erdi (inguru bat eterdi) eraginaz, baina gaixoarekin batean
ibiliko da.

Zeremonia horren hasteko larruzko gerriko beltz bat
gaixoaren lepo (sama) inguruan ipintzen du, esku bataz eu-
tsiko duena eta bestea eskua ematen dio. Jira egiten abia-
tzen delarik dio

“Mina lotzen hait”

Jira eterdi eginda gelditzen dira sendatzailea eta gaixoa,
beti elkarren parean egonki, gerrikoa kentzen dio lurrera
botatzen esanaz
“Mina deslotzen hait, lurrera botatzen hait, hor egon!”

Hori esanda Pater bat errezatzen du. Eta bigarren jira
berdina emanaz, hitz berdinekin, jesto berdinekin eta hirur-
garren inguru batekin bukatzen du (19.)

Aintzifia jentek otoitz bat esaten zuten, gaur ixilik gera-
tzen dira (21.) Lehenago ere eta duela bost urtetaraino gai-
xoek jarraitzen zuten eskatua, alegia eguzkia jaiki baino
lehen eta itzali ondoren etortzea. Gaur erreztasun gehiago
delarik kurritzeko, baina zoriontsuegi direlako, nahi dutenean



etortzen dira, berdin bazkal ordutan; garal batean fabriketa-
ko langileak zirela ta, urrundik zetozenak zirela ta, hori onar-
tu zuen sendatzaileak, eta berdin sendatzen ziren gaixoak,
baina oraintxe nekazariak ere, beren ordutegiak dituzte, eta
nahi duten hutsartean, astiroki etortzen dira (22.)
Sendatzeko poterea daukate berek “txingola” eduki dute-
nek, eta bizi guztian gordetzen dute (23.) Batzuk besteek
baino lorpen hobea daukate, baina konfiantxa arazoa da.

Beste minik sendatzen duenez?

Suhartua ez denaz gain, tina eta azkenik porlan negal bat
sendatu egin du. Azken urtean nerbiotatik gaixorik zeudenak
etorri zitzaizkio, badaki ez dituela erabat sendatuko, baina
konfidantxaz, baketuz hobeki lo egiten dutela aitor diote.

Aroaren eta bizi moldeen eragina

Aurretik esan du, “jenteak zainak airean” nerbioso bizi
direla gaur eta udaberriko edo aro aldaketako gehitze horrez
kanpo, azal-min emalile stress nagusiak lerrokatzen ditu, esa-
te baterako batxillerato garalan azken urieko azterketen
garaian, ekain-uztailan, urtero hamar gaixoz goiti ikusten
duela gazteetan, bestalde zaharragoetan, ezkonduetan,
lagunaren heriotzak, haurren heriotzak emandako txingolak
ikusten ditu (25.)

Esate baterako zonaren etorria zein da?

Barizelaren antzeko virusa da airean dabilan, agian jende
gehienen gorputzean dabilana, baina norbaiten ahulezia, fla-
keziaz baliatzen dena nasaitzeko eta agertzeko Txingolaren
kasuan, herpesean bezala gertatzen da, baina lehena min-
garria da, oinaze bizien emailea, bigarrena ezer gutti (26.)

Besteen sendabideak

Beste sendatzaileak badira Zuberoan (gehienak
Pettiarren): denetara bospasel, badaki lehenago - lodiegi ez
zirenak - bizkarrean erabiliak zirela, gehienak baratzeari ingu-
ruka erabiitzen zituztela baratzeko xendeen bidez gurutzeak
graginez, hori zen egiten Basablrlan ere, baina berak
Biarnoko chituraz egiten du, nahiz euskalduntsa batekin ika-
=i duen (27.)

Beretzat gerrikoak ez du eraginik, sinbolikoa da, zer iku-
sia du gaitz nagusiaren izenarekin, ezen Pettiarrean zindre
darabilaten hitzak, okzitano hizkuntzan “gerrikoa” esan nahi
baitu; eta berdin Basabiriian darabilagun hitzak txingola,
euskarazkoa, “lokarria” da (27.)

Bearnes ikasitako "otoitza" ematen du eta hor euskaraz-
koaren alderantziz Jainkoaren aipamena badago (29.) Eta
os0 okzitano on eta zaharkituan dago formula hau:

Txingola gerrikoz lotzen hait

deslotu hadi

senda hadi hementxe berean

nik gerrikoa lurrera botatzen dudan gisa
Jainkoak hala nahi dezala. Amen

(Ikus. jatorrizkoa, “"corpusean”)

Euskaraz ez da oso berdina (lk. euskarazkoa "corpu-
sean”)

Aintzifa hiru sendaldi nahikoa zen eta lehen alditik
mina legorizen ikusten zen, orain gehienetan bost bider
etorri behar dute. Arrazoiak ematen ditu.

HERRI-SENDAKUNTZA ETA SENDAGINGOA ZUBEROAN

1. ik., aintzina jende flakuegia ez zela bizitzen orain bal.

2. ik., aintzina jenteek erremedio, sendagailu gutti har-

tzen zutela.

8. ik., Jendea orain nerbiosoagoa dela, eta errez etsitzen

dutela (30.)

Ez du sineste haundirik elektrizitate eta makinen bidez
menbroen mugimendua bireskuratzeko, hezur-zuzentzaile
baten gana ibili zen, eta masaiak hartu, behartu zitzaionean
(31.)

Homeopatiak ez badu onik egiten, ziur gaude ez duela
gaitzik egiten, baina alopatiaren erremedioek batzutan kal-
te haundirik egin dezakete (32.)

Bi baldintza nagusi ikusten ditu Inchauspe jaunak sen-
datzeko, jendearen nahikundea, eta sendatzailearen gan
daukan konfidantxa (aurretik esan du edariari eta janari
kasu egitea beharrezkoa dela) Horregatik nerbio edo buru-
tik gaixo direnei sendagailu gehiegi, sorgor emalleak hartue-
razteak nahikunde hori kentzen dietela, beren minean sartuz.
Uste du halere sendagailu apur batek ez duela minik egiten,
baina gogoz kontra dabilana erremediatzen zer nahi gisaz ez
da sendatzen, baina etsipenean amiltzen (33.)

Larrumin horien hereditaterik badagoenik ez du uste
(34.)

Ez dute ez hotzak ez beroak eraginik berak ezagutzen
dituen azal-minetan. 1989.ko negua oso beroa izan da eta
udaberrira pasatu gara konturatu gabe, aldaketarik ez izate
horrek, dirudienez, txingola kasuak gutxitu ditu (36.)

Errepikatzen ditu bere sendatzaile legeak, minaren
ondo ezagutzea, gaixoa ondo atostea, pazentzia, garbitasu-
nean lan egitea, baina gaixoen artean azken bost urtetan
urduritasunaren haunditzeaz eta sendatzailearen ganako
ezaxola haunditzen dela nabaritu du (37.)

Urrundik, telepatiaz, telefonuz edo idalziz ezin dezake
norbait artatu, ez sendatu, eskuz hukitu, ikutu behar du,
horregatik Parisetik datozenak, herrian pentsioa hartzen dute
(38.)

Apur bat pentsaketatu ondoren Inchauspe jauna kontu-
ratzen da, gizon baino andre gehiago dakusala, haur eta
gazte ugari ere bai (39.)

Berriemaile hau oso emankorra eta baikorra izan da, bere
poterearen mugak badakizki, apala da, baina bere lagun
zaharra eta herritarra den Etchebarre medikuari aholku eta
xehetasun eske ibili da askotan. Ez du iforen erdainurik
agertu nahi.

Gizon bezala oso baketsua, euskara eder ela goxo ba-
tean mintzatzen dena da eta nahiz ez nintzen gaixo bezala
hara joan, asko lagundu ninduen Unduraifien Inchauspe jau-
naren etxean hartu bake giroak, beste mediku aberats baten
harrokeria jasaiteko, handik ordu bete.

Azal minak
(Zubereraz elkarrizketa)

1. Noiz hasi zinen jenteen sendotzen?

Baniziin hogeita hirur urte..Eta aitzinetik ere norbait bazi-
zin hortan ari zena emazte bat eta erran zitazlin, orazioneak
irakatsiz geroz:

“hi, hasiko hiz bena ni hil ondoan baizik" ez lehen eta sol-
dado zerbiitxitik landa, eta hantik sartt nintzenean hil ziziin
hura.

2. Lehena zinen zure familian?

Askazitan bazltizin aitzinetik Utdrriak eta pltziak ha-
tzamaiten zltienak, Urriitxa edo pandla erabiliz bena eni jin
zitazlin poterea zindrea (txingola) Uken beinlian, eta emazte
harek erran beitzeitan?

3. Eta nor zen emazte hura?
Maddalen Archimon Zedazeneko eixek anderea ziizln,
euskaldlintsa bat, biarnes batekin ezkontla.

4. Eta zer kanbio bada lehendanik, eri gltiago ala ez?

Ez hanitxez haboro (gehiago). Gorabeherak baditizi,
bena lehendanik ez dizii kantitatean kanbiatl, bena (rriago,
zailago, lizeago erien sendoaraztea. Bardin hilabetean
hamar bat ikusten dit edo bizpalau, eta ber eglinean bospa-
sel.

5. Nork igorten (bidaltzen) dutie eriak zure gana?

Mauleko bedezi (sendagile) horiek jente batzik alkarri
erraitez.

6. Nontik jiten (etortzen) zaitzii eriak (gaixoak)?
Bardin Basabiiritik, Garazirik, Biarnorik eta Pariserik ere

bakant batzll, bena (stian ez diet galtegiten nontik horra

diren, zer izen dien, berek kontatzen ditazliet nahi badie.

7. Nor bada besterik txingola sendozale?

Mintikilen badiizii bat Etxart, Maulen beste bat Lopez,
emazte bat alarglintsa bat; gero zera Gotaifien norbait jin
zitaz(in hartarik landa eta ez zela ontsa eginik eta ez zela
kontent - hala ziozln ja - gero jenteak zaifak airean (nerbio-
so) direlako holako erraiten dizlle, ene lanaz, agian ber gadl-
za. Ber arrazunekin jiten ziztaziit Manex herri horietarrik
(Garazi, Amikuzerik), nola nahi soenatirik (artatuak) nola nahi
errezebitzen ditiela.

8. Zer eritarziin (zer gaixo) siierte sendotzen diizii?

Nik betidanik, zindrea (txingola) eta zindre slhartlia, aler-
jia zonbait, onddoak, legen slhartia, urteminak; begigorriak
eta nigarroiak sendotzen ditit, bena ez begiko xuria.

9. Kontseilli emaiten diiziia zure pratikatik kanpo?
Jenteek Uslienean ez dizlie galtegiten, zlk beno haboro
(gehiago) badakizlie, bena galtatzen diezligl jesto zonbaiten
ez egitea, ez zernahi xabun erabiltea, badiizii farmazietan
hanitx kario dena, bena hona Rougier Cavailles. Mina delarik
ez likezli behar kaferik, ez alkoholik batere, ez gizenegi jan.

10. Bedeziek eta eriek (gaixoek) ziietan fidantxa diie
potere bat diiziielakoz?
Bai arauez.

11. Noiz kontarrandati (konturatu) zinen poterea
bazeniiala?

Aspaldian, eta emazte harek erranik, eta lehen persuna
sendotll nlalarik.

Bordelera...oral diala hamabost urte sendozale baten
etxera emaztearentako joan, gero eni, bortizki galtegin zeitan
banianez zerbait, eta nik ezetz. Bigerren aldian emaztearen
laglintzera joanik, berriz harekin agitl eta erran zeitan,

"Et vous? (eta zu)
“Venez lcl! (Zato hunaral)

Jarrerazten nizli, eta bere pandularekin ondoala hiirren-
tzen eta ene gana heltll ondoan pandiila ekiiratzen (geldi-
tzen)..hu..zer da..kext zlizln..berriz hasten eta bardin pan-
dila ekiratzen...so egiten ditazlit eta erraiten: ditazit gizon
txUt harek.

“Je ne peux rien pour vous!”
(Ezin dut ezer egin zuretzat)
“Vous avez du fluide”
(Adurra daukazu)

12. Zure poterea korpitzean (gorputzean) diizii ala
biiriiko indar bat, zainetakoa, ideien poterea?
Blrliko Ideia bat dizl, ez dit eskietan, ez larrlan ez
begietan indarra..zainetarik..

13. Nola igaranerazten diizii zure poterea?
"Eriarekin ibiiten nizalarik™ ixilik egoiten nUzi eriari ez diot
deuse erraiten, bena lehenik besterik igaraiten dizlgu.

14, Eta nola pratikatzen diizii?

Jenteak heltzen direlarik, erraiten diet dela aisa izanen ez
berehala sendotiiko, bena etsitdrik jiten direner ere ez diezl
galtzik egiten holako eleen entzlteak. Konfiantxa eman
behar ziezl haleikere eta uste dit, gineak, leklak hanitx
balio diala hortarako, sikalte hontan egiten dititzat, eta
bedezi sala bat beno alagerago ziezl, eta zonbaitek esken-
tzen deien silkalte zikin, haur heotsegile horiek ez ditiela
konfiantxa ezarten, ene ustez.

Gero eritarzin stbertea ezagitQ behar dilzi, bederatzil
baduzil, minen eta leklien arauera. Bederatzl txingola mota:

mixika txipiekin sihartla
mixika handi batzliekin ez slhartia
gorridirekin kiskilttak
plaka handigkin

Uslian glnearen arabera klasatzen (sailkatzen) ditit

- hanitx korpitzean (gorputzean)

- bizkarrean

- bizkar zolan delarik, azpizaina hunkirik ziatika emaiten

duana, axaleko herexak igaranik ere llzaz sofritzen
dizie slerte hunekin, eta masaje beharra badize.

- bularrean (saihetsezlr artekoa)

- begitartean (aurpegian) alde batetik.

15. Nola egiten dii txingolak?
Ukenik niizi (eduki dut) eta harek txistatzen z(t(t orra-
tzak baziinti bezala larrian.

16. Biiriiko minik emaiten dii?

Ez birUko minik ez. Bena saihetsezir arteko zindreak
stikarra emaiten dizil..hura dizl gaitzena..Jenteak kexl eta
zainak airean jarten ditlizl ez beitzaie aski laster igaraiten.

17. Eta mina ezagiitii ondoan zer?

Galtegiten diet noizdanik diien, eta ene ikustera jin gabe
zer egin dien. Eta zonbaitek pomada ezari diziie edo bede-
ziez emanarazl erremediorik hart.



18. Eta zer galtatzen deezii (eskatzen)?

Gaixoa, deuse, erremedioak nahi badiitie aitzinara hartl
har betze, bena ez pomadarik ezar minaren gaifien, ez hurik,
ez gizenik..deuse ez. Ez ekian egoitea (ez eguzkitan). Kafe
sobera edan ez dezeen eta ahalaz ez alkoholik.

19. Zer tratamenti egiten deiezii?

Siikalte hontan mahainaren (nglriian ibilarazten. Lepo
Unglirtian zintlra, gerriko beltz hori (erakusten dit larruzko
gerriko beltza eskallera barrandan), eskitik hartzen eria (gai-
xoa) eta alkarrekin parean lehen Unglrl bat eginarazten diet
erraitez.

“Min gaixtoa estekatzen hait"
Unglrl bat et'erdi egiten dit hola, gero erraiten dit
“Desestekatzen hait (deslotzen hait)!"
“Larrilat urtukitzen (botatzen) hait,
hor egon hadil

Hori egiten dizit hiru aldiz, bakoitxean (nglru bat eterdi

egitez. Azkenean Pater bat erraiten dit.

20. Eta jenteek zer erran behar diie?

Deuse ez..badizll orotarik erietan. Lehen jenteak oro
debot zUtliziin, zefihatzen (gurutzea egiten), otoitz bat errai-
ten zizlen..orai ez dakizl zer jente sOberte dizin.

21. Ziihauk ez diizii haboro orazionea erraiten?

Heek ez, bena nik bal, Gnglrl bakoitxean bat, edo gerri-
koa botatl beno lehen. Etxen sikaltean hasi ninduzin eta
heben bardin.

22. Bazena tenore hobea erremediatzeko?

Lehen erraiten zenien, eki jeikitzea beno lehen eta eki
itzaltzetik landa jiteko eta jiten zGtlzln, hoinez, bizikletaz,
nolanahi; orai ez dizl - zlk erranik hau edo hura eta autoak
badutielarik - nahl diena egiten dizile, eta gisala ahal due-
nean jiten (etortzen) Heben haidird (zain) egen behar dizd,
lehen langileek estakiril horik bazitizien, bena orai labora-
riek ere - ardiak behar ditizlle jeitsi (esnea batu) lehenik,
behar dizlie hau egin lehenik - Jiten direnean hartl behar
dititziigli eta sendotzen ditizl haleikere.

Hatsarrean hirruntik jiten zirenentako egiten niziin eta
gero alizotik jiten direnak hala-hala.

23. Txingola sendotzeko potere hori galtzen dea, den-
borarekin?
Ez dit uste..ez dit entziin agitlrik...gero zonbaltek eriekin
ez dizlie bardin kausitzen, poterea izanik ere. Uste dit lehen-
danik txingola Uken dienak baizik ez diela potere hori,

24, Beste minetan eseiati zira?

Bai Arlibetar bat ikusi dit berriki, zimentaren (porlanaren)
ekzema batekin, alergia di, igaranarazi diot.

Psoriasis-a?

Ez horl ez.

Ezkabea?

Ez beita ikusten.

Tina?

HERRI-SENDAKUNTZA ETA SENDAGINGOA ZUBEROAN

Tifia stberte bat, sUhartl gabea sendotl dit haurre-
tan...gero kast egin behar dizi..ahal diiziinez ala ez..espra-
bi behar dizd.

Bi zainetarik eri badititzat, bata Biarnoko P...ko eta bes-
tea Ziberoako 0..koa. Ez direnean ontsa (ondo) ikusten
ditit..Zenbaitek uste dizie hilen direla ez badie bl galez lo
egiten..eta berahala erremediotara bena bi Jente hurak jin
zirelarik ez nindizin hasi nahi..bena konfidantxarekin herra
dtiiz( eta hebentik hobeki joaiten. Zer egin behar da?

O.koak laur haur baditizl. Basatirik eta zaifak aidean
horra diizll eta hebentik igaran ondoan, baketirik, anpletirik
(bareturik) lo egiten. Ez dizll haboro batere erremediorik har-
tzen eta artetarik jiten zitaz(l ikustera.

25, Sarsuak, aroak feitik (graginik) badii, min horietan?

Bal haroak eta urtaldiak badutiizil. Igaran bedatsean
(igazko uclaberrian) anitx bazen, gero urte guziz, Martxo al-
tean haboro (gehiago), aurten ez hainbeste.

Bizi moldeak ere egiten dizi...zindrearentako pard - ez
haur txipien minetan - gazteetan etsamenen (azterketen)
denboran Izigarria badizi, zonbait aldiz; gero maite den nor-
baiten hiltzearekin, kontrariamentl handi batekin.

26. Zertarik jiten da zindrea? txingola?

Herpesa bezala aidean den kozl, mikroba diizd Virus bat
diizii; agian, jenteek croek barnen badizlie, bena mikroba
horrek zure flakezia batez baliatzen dizl eta eritzen (gaixo-
tzen) zira: (ztailan, etsamenak igaran berrian, igaraiteko pun-
td hortan hamar hamabost baditit urte oroz.

Herpesa deus ez dizll konparazione, ez beitl zindre,
ekzema eta horiek bezainbeste min egiten. Gero flakeziaz
kanpo ere xabunetek, eta xabu (jaboi) tzarrek sordeitzen
(txarragotzen) dizle.

27. Badakiziia besteek nola egiten diien txingola eta
beste larriiminik sendoarazten badiie?

Ez nlizli batere kirios bena erien ganik entzlinik badakit
lehenago, lodiegi ez zirenak, bizkarrean kargatzen zltiela
inglrien egiteko, zonbaitek bokanas bat emaiten dizlie, eta
baratzean kiiriitxe egitez ibili arazten. Ez dakit ez...horiek zer
inportantzia dien. Nik hola ikasi niztin Maddalen Zedaze-ren
ganik. Ene uste zintlra badizl *zindre"-k - Pettiarrean emai-
ten deioglin izenak bearnesez zinturaren izena delakotz...
ZintUrarik gabe, bardin likezl eskla emaiten dizln ber.
So'izll hortxe dlzl zintlra zaharra aspaldikoa higatirik eta
formilan "estekatzen erraiten beita”

28. Gerrikoak beno potere haboro likezii sendozalea-
ren biirliak.
Bai, bal.

29. Eta ziien gisako orazionea?
Maddalen-ek bearnes batekin ikasi zizin eta erakatsi
zitazlin:
Cindre que te cinta
gue descinta
guareish aciu medish
com jo deishi cader

&

questa cinta
volha Diu, Amen.
Emazte harek irakatsi zitaziin..eta bearnesez irakasle
UndUrainen bizi zen Bordato ziizln,.aspaldian hilik ddz.

30. Lehen alditik sendotzen dea txingola?

Hiru aldiz plrl jin behar dizlle, bena zonbait aldiz bost
aldiz ere, geroago eta zailago diz( jenteen sendotzea, arra-
zu hanitxen gatik

1. ik. Lehen jente flak( hanitx haur edo gazte denboran
hiltzen zituzin..ez bazen hil eta berhala; eta oral
jente flaku haboro baduzu.

2. ik. Jenteek agian, erremedio hanitxen hartzera kostl
matlrik ez dizle ez erremedioek, ez gure gisa erre-
mediorik gabe, lehen bezain laster kausitzen (lor-
tzen)

(o]
=

Jenteak zainak airean (nerbioso) bizi dutizl, eta ez
dizue lehen bezala dolore txipiena onhartzen, pen
tsa handi delarik!

Lehen eta diala bospasel urte artino lehen alditik ikusten
ziintian minak idortzen (legortzen), orai ez,

31. Eta ziihaur gaizki zirenean norat ari zira?

Besteen gisa, beharrine handietan bedeziaren gana,
gero ezlirretako galiza horietan ez beille beti ezagutzen nola
xuxentu behar diren, nahiago nunduzun eta kausiti ditazit
Jutxueko daunatuak

Bai eta hortxe Maulen kinesi (fisioterapeuta) den Agerre
horl, daunatua familiakoak badakizl esklen txestuala ezu-
rraren ezagutzen, eta bere lekian ezarten eta xUxentzen.

Orai ari ditizd elekirizitate ta mekanika horiekin alegia
zerbait egiten duela, bena ni ibili nintzen hamar bat aldiz,
Aguerrengana eta eskliekin egin zeitan lan hura, hon zizln
(on zen)

32, Eta homeopatiaz zer pentsatzen diizii?

Erremedioek hon edo gaizki egiten dizle, bena homeo-
patiak ez dizu gaitzik egiteko arrixkurik, ez badu honik egiten
ere

33. Eta sendatzeko, erremediorik ez delarik zer?

Bakoitzean nahikiinte ta borontatea. So'izl buritik ere,
zainetarik (nerbiotarik) eri direner lo egiteko erremedioak
emalten ditiezl, bena ber denboran borontate ta nahikunte
oro elkitzenegi diezl; inkal bat e'lukezu gaizki, bena beren
drogekin jenteak hausten ditizie.

Nik sendoizen dutudan larri-min horietan borontate
honak behar dizl: gogoz gaintl jiten bazira ez dikezu on-
doaje honik

Jenteak etsitlrik, baratzen badira, morala berotli behar
ziezu,.min gaitzak dithzu..orozgain zindrea.

34, Uste diiziia askazgoa batetan aisago agertzen
jiten dela, odolean dela?
Ez dizit uste. Etxebarre bedeziarekin, alkarrekin eskolan
egonik eta oro, hari galtatl nirozin, barizelaren gisako koz
bat dlzu, arlesara (oixtion) erran dugun bezala, zindrea.

Saint-Jean INCHAUSPE “Mehatz"
Bere senda-gelan, mahain gainean galdeketa eta grabaketa tresne-

ra utzr aut

35. Borontateaz kanpo, batak besteek beno hobeki
kausitzen diziiea?

Eria zonbait aldiz gogo honez horra duzii eta ungurune
zikin, eta heots balin bada, egilea ez bada xahi, jenteek ez
diziie plazerik eta ez ditlzi sendotzen. Hola biltzen ditit
bestetarik jinik.

36. Hotzak zer egiten dii?

z dizll ez hotzak ez beroak eritarziin horietan indarrik, -
hotz alditan ere badutizi - bena haro kanbioa duzl, eta
erran bezala Martxo altea, gorenik eritarzin horientako,
Aurten ez beita sarsu (haro) kanbio handirik izan ez dizu er
hanitx izan.

37. Eta azkenean zer lege, zer arau dizi?

Konfidantza, batzarti hona, pazentzia. Jenteen tenpera-
mentlak, bizitzeak zale (laster) kanbiatzen ikusi dit azken
bost urteetan. Noiznahi jiten, eta kontseiltiaz futitzen.

38. Norbait soenatzen ahal diizii, telefonaz, ezkiribiiz?
Ez, iholaz ere..ez dit sekilan iseatl Pariseko eriak baditit

eta hantik jiten ditizd gaua lo igaraiten dizue, pentsionea

hartzen, zonbait elskaldln, bena frantzimantak gehienak.

39. Zer adin diie larriimindiinek?

Adin orotako hasirik urtermninak dutien niniekin tina duen
haurrekin, etsamenak igaraiten diitien, lycée-takoak, langile,
erretretatli, zahar; heltibada gizon beno haboro emazte
(andere), ontsa pentsatzez. Emazteak bezain beste haurrak.

Eskerrik hanitx

Ez deiz(t gadza handirik kontatt

Ez, agian bena eri bat zer den egiazko bedezi zon-
baitek bezain ontsa badakizii, eta kausitzen diiziin ber,
zure mereximentliak badiitiizii.

3.4. ANALISIA

Saint-Jean edo Joanes Intxauspe-ren kasuan, benetako
herri-sendatzaile bakarra daukagu, inolako ikasketa, irakur-



keta ez duenik sendakuntza alorrean, bakarrik, bai Etxebar
medikuaren aholkuak eskatzen dituenak, eta beste sendagi-
leen gandik gaixok jasotzen dituelarik, ospetsuena dena
azalmin sendaketetan.

Bere erabilketetan nabarmenena da, etxe barruan egiten
duela, bestek beren baratzan egiten dutelarik, eta etxe hori
oso dotore, txukun, garbia dela, hori herri-sendatzaile horrek
garrantzia ematen diolarik. Etxe horrek ere, eta familiak kon-
daira luzea du ezen Landetxeberritarrak XVI-XVIl. mendean
higanaut edo protestante euskaltzale bezala agertzen baitira;
baina gure kasuan jatorriak, "odolak" zer ikusia omen du
gizon horren poterean, berak dionaz.

Jendeak, gaixoak uste du Intxauspek daukan poterea
bere azalmin gaixoa izatetik datorkiola, hain zuzen “txingola”
ezaguna (zona) eduki baitu, baita euskaraz eta okzitanoz for-
mulak dakizkialako; gero berak, agian, kristiar kutsua eman
dio, Pater-ak otoiztuz.

Sinbolikaren aldetik “txingola”, gerrikoaren beste izen bat
izanki, gerriko beltz bat ipintzen du gaixoaren lepo inguruan
eta lurrera botatzen mina balitz legean. Berak halere pote-
reaz kanpo uste du gaixoaren konfidantxak garrantzi haundi-
koa dela, eta hura elkarrizketa labur baten bidez lortzen du,
gaixoaren kezka, arrenguren ezagutzeak eta gaixoak aitor-
tzeak laguntzen baitu, haren esanez.

(Galdetzen zaionean zer den txingola, Etxebarre sendagi-
le, eskola lagunaren jakituriz dio barizelaren antzekoa dela,
eta oinaze handirik eman lezakeela, bere poterez goxatu egi-
ten dituenak. Martxoan gehienik gertatzea nerbioen zerbaite-
kin lotu eqiten du, gero beste azalminik ere sendatu du ekze-
ma mota batzu, baita dirudienez, azaletik baino nerbiotatik
gaixo zirenak, baina anderearekin ez du ardietsi - beharbada
gogorrago jota dagoelako - eta Paristikan ere etortzen zaiz-
kio gaixoak, hango euskaldunen gandik jakinda.

Ekzema (legenaz) kanpo ninien buruko urteminak haurren
tinak eta beste sendatzen ditu. txingola ordea bere oinarriz-
ko espezialitateak, andereak hukitzenago ditu gizonak baino,
azterketa garaian ikasleak, eta andereak bezainbeste hau-
rrak.

Badirudi garai batzutan lehen bezainbeste gaixo ikusten
duela fabrika batean lan egiten duen herri-sendatzaile begi-
ko horrek, bere "potereak” itsutzen ez duena.

Aholku asko ematen die jendei, zer saboin mota eros far-
mazian, ez eguzkitan egotea, kafe gutxi, alkoholik batere,
alegla sendagileek gutxi edo aski ematen dituztenak, alegia
kirioak baketzeko egoeran jar ditezen,

Bere txingola moten sailkapena bitxi da, alegia bederatzi
mota dela-ezen zenbakiak erabiltzen dituztenak sendatzeko
1-9 gero 9-0 egiten baitute. Okzitanierazko formula harriga-
rria da, ezen okzitaniera zaharrean baita ez orain erabiltzen
den dialekto frantsestuan.

3.5. ONDORIOAK

Azalminen artean, gaur Irauten duen nabarmenena, eta
alergia dena "txingola" da, eta hor Maule inguruan guttienik
hiru herri-sendatzaile dabiltza sendaketan, nahiz Intxauspe
den ezagutuena. Sendabide horietan, egoeraren aldetik eta
ibileraren aldetik hiru mota eman genetzazke, batean eserita
edo zutik egiten dena, bestea etxe barruan edo baratzean

HERRI-SENDAKUNTZA ETA SENDAGINGOA ZUBEROAN

ibiliz egiten dena, azkena gaixoa bizkarrean garraiatuz egin
ditekena.

Beste liburuan etxe-sendakuntza dihardugunean, berri
emaileak esaten digute nola egiten zuten; (ik. Allande
Artigau, Joanes Casenave, Marti Davant)

1. Orratza edo argizaia minaren inguruan erloiu
moduan inguruka erabiliz eta zazpi edo bederatziraino
kontatuz - txingola bat, txingola bi - edo honela jarrai-
tuz zenbakia beti minaren atzean ipiniz eta gero alde-
rantziz "bederatzitik batere” aldiraino.

2. Otoitzen erabilera, bakarrik edo azil formula batekin
ibiliz, minari zuzendurik. Gero askok “murmuzika” uler-
tezina darabilate, edo “Abe Maria ta Loria".

3. Sinbolikan. Lehenik gurutzearena, baratzean gurutze
itxurako baratz sendetan gaixoarekin ibiliz, hiru bider
edo “n" bider, berdin bidetxigor horietan eria garraiatuz
bizkarrean.

Bigarrenik minaren sinboloa gerriko beltza lizateke (J.
Intxauspe) edo oihal beltza (M: Davant-en arauera)

4, Orratza edo argizaia erabilten ez denean eskua
hartzen du herri-sendatzaileak.

Jakingarria dena da, azalmin sendatzaile horiek ez dutela
sekulan unkentu, gantzugailu edo pomadarik erabiltzen eta
diotela pomadaren ondotik beren lana nekez egiten dutela.
Halere aintzifia azalminak ugariago zirenean, liburuaren
hasieran Joanes Casenave-k aipatu gantzugailuak egiten
ziren etxeetan, ezko, ezti, olio, sufre eta belar bereiziekin.
Holako gantzugalluen ohitura badirudi nahiz azalmin senda-
tzaileetan, nahiz daunatuetan galdu dela. Gero ez da errez
jakitea zenbateraino mende honen hasieran apotekariek
"asmatzen" zituzten pomadak ez ote ziren herri jakituritik
hartuak eta alderantziz etxe-pomada ospetsuak, noizpait
fakultate sendakuntzatik irakurle batek herri-sendakuntzara
igaro zutena.

4, ALLANDE ARTIGAU, Elixagarai-ek edasia
“Sasisendagile ijitoak”

4.1. BOHAMESA SENDAZALEAK

Noiztenka ikusten ditiagl Ligin, bi emazte, bi emazte
automobilez jinik eta etxez etxe ibilten direnak. Nustenean
(arestian) Borda zaharraren ikustera joan zitian, alegia bere
paralisiaz sendotiiko ziiela - gizon hori aspaldixkan hemiple-
jia batek Jorik, saihets bat paralisatirik dik, beso ezkerra eta
zanko ezkerra ezin erabiliz, ez dik iholazko sendotzerik iza-
nen, oraiko erremedioekin ja - eta prefosta bohamesa heek
sinetserazi diek eginen zlela.

Gero ez dakiat zer egin dlen, basa otoitz eta jesto eta
holako egin Umen due, bena ez diagll hori ontsa jakin, eriak
ere, harritlrik zenaz gain, ez ztan kasdrik egiten. Komedia
hori ez die dohainik eman, B...zaharrari sei mila liberako txe-
ke bat eginarazi dlek eta joan. Artean, gizon zahar horren
arrebak jakin dik zer igaran zen - eta kontla bien izenean
beita - jakin Uken bezain sarri Atarratzeko “Credit Agricole"ra
deiti dik eta bi emazte hurak, hara joan direlarik ez diek
pakatl nahi Uken.

Uste badlk horrekin baratli direla gure basa-bedeziak
Arra jin ditlk eta arauz - bera zelarik - aski lotsarazi die,

